
სამედიცინო დაწესებულებებში დიდი მნიშვნელობა ენიჭება აეროვანი და წვეთოვანი ინფექციების საწინააღმდეგოდ მიმართულ პროფილაქტიკურ ღონისძიებებს. რესპირატორული ჰიგიენა / ხველის ეტიკეტი წარმოადგენს უსაფრთხოების სტანდარტული ზომების შემადგენელ ელემენტს, რომლის ეფექტური განხორციელება ინფექციების კონტროლის მნიშვნელოვანი ღონისძიებაა.
მიზნები და ამოცანები
· რესპირატორული ჰიგიენის/ხველის ეტიკეტის დაცვით აიროვანი და წვეთოვანი ინფექციების  გავრცელების პრევენცია
· პაციენტების, ვიზიტორების   რესპირატორული ჰიგიენის/ ხველის ეტიკეტის შესახებ ინფორმირება   და  სამედიცინო პერსონალის  სწავლება.
გამოყენების სფერო
· დოკუმენტი განკუთვნილია ყველა ტიპის სამედიცინო დაწესებულებისთვის
· სამედიცინო დაწესებულებებს უნდა ჰქონდეთ რესპირატორული ჰიგიენის/ხველის ეტიკეტის დანერგვის პროგრამა; სასურველია, წინამდებარე დოკუმენტი მათთვის იყოს სახელმძღვანელო
აღჭურვილობა და საშუალებები
· ვიზუალური ინფორმაცია/პოსტერი
· ქაღალდის ერთჯერადი ხელსახოცები
· ნარჩენების შესაგროვებელი უკონტაქტო კონტეინერი
· ხელსაბანი, საპონი, ერთჯერადი ხელსახოცი და/ან ხელის სადეზინფექციო საშუალებები
· ქირურგიული ნიღაბი და/ან საჭიროებისას რესპირატორი  N95.
ვიზუალური ინფორმაცია/პოსტერი
ყველა სამედიცინო დაწესებულების შესასვლელში, მიმღებში, მოსაცდელ სივრცეებში   პაციენტების, ვიზიტორებისა და მათი თანმხლები პირებისათვის გამოკრული უნდა იყოს ვიზუალური ინფორმაცია/პოსტერი შემდეგი შინაარსით:
· რესპირატორული სიმპტომების არსებობისას პაციენტი დაუყოვნებლივ მიმართავს სამედიცინო პერსონალს და მისი სამედიცინო მომსახურეობა ხორციელდება პირველ რიგში, რათა შემცირდეს  სხვა ადამიანებთან კონტაქტის დრო.

· რესპირატორული ჰიგიენის / ხველის ეტიკეტის წესები.






რეკომენდაციები რესპირატორული ინფექციის ნიშნების და სიმპტომების მქონე ყველა პაციენტისთვის

რესპირატორული ეტიკეტის 5 მარტივი წესი:
[image: cover your cough and sneeze-ის სურათის შედეგი]                                                   
დახველების და დაცემინების დროს, შებრუნდი გარშემომყოფი ადამიანების საწინააღმდეგო მხარეს, დახარე თავი,  ცხვირსა და პირზე აიფარე  კარგად გასწორებული ცხვირსახოცი - დახველების ან დაცემინების შემდეგ შესაძლებელი უნდა იყოს მისი სუფთად დაკეცვა და გადაგდება.

[image: respiratory hygiene/cough etiquette-ის სურათის შედეგი]
                                                                                                                                          
გამოიყენე ერთჯერადი ცხვირსახოცები და გამოყენებისთანავე   გადააგდე  ნარჩენების შესაგროვებელ უახლოეს კონტეინერში 


[image: დაკავშირებული სურათი]                                                 
ცხვირსახოცის არქონის შეთხვევაში , ცხვირსა და პირზე აიფარეთ იდაყვი. ხელის გულის აფარება დაუშვებელია! 
წვეთებით დაბინძურებული ხელები ინფექციის გადაცემის ყველაზე ხშირ და მარტივ წყაროს წარმოადგენს.

[image: ][image: hand washing-ის სურათის შედეგი]
რესპირატორულ სეკრეტთან ან/და დაბინძურებულ საგნებთან/მასალებთან კონტაქტის შემდეგ   დაიბანეთ ხელები საპნითა და წყლით  ან  დაიმუშავეთ ანტისეპტიკური საშუალებით.
                                             
        
[image: ]                                            
დაცემინების და დახველების  დროს მაქსიმალურად შეამცირე სხვა         ადამიანებთან კონტაქტი; ატარე სამედიცინო ნიღაბი! გამოიცვალე ნიღაბი ყოველ 2 საათში!




თუ ახველებ და აცემინებ, შენ წარმოადგენ ინფექციის წყაროს და  საფრთხეს უქმნი სხვა ადამიანების ჯანმრთელობას!



სამედიცინო დაწესებულებამ  მოსაცდელ სივრცეებში  პაციენტები და ვიზიტორები უნდა უზრუნველყოს რესპირატორული ჰიგიენის / ხველის ეტიკეტის დასაცავი საშუალებებით: 
· ერთჯერადი ცხვირსახოცები და უკონტაქტო კონტეინერები-გამოყენებული ერთჯერადი ცხვირსახოცების  უტილიზაციისათვის;
· ალკოჰოლ შემცველი ხელის სანიტაიზერი ან ნიჟარის არსებობისას საპონი და ხელის გასამშრალებელი ერთჯერადი ხელსახოცები.

ნიღბის გამოყენება და რესპირატორული სიმპტომების მქონე პაციენტების სხვა პაციენტებისგან გამოყოფა

რესპირატორული ინფექციების მატების პერიოდში,  პირებმა,  რომელთაც აღენიშნებათ ხველა და/ან ცემინება, უნდა ატარონ ნიღაბი. ამ მიზნით შეიძლება გამოყენებული იყოს  პროცედურის ნიღაბი (ყურის მარყუჟებით), ქირურგიული ნიღაბი ან რესპირატორი N-95 (ჩვენების მიხედვით). 

სამედიცინო დაწესებულებამ მოსაცდელ სივრცეებში უნდა უზრუნველყოს რესპირატორული სიმპტომების მქონე პაციენტების  სხვა პაციენტებისგან გამოყოფა. მათ შორის დაშორების მანძილი, მინიმუმ, 1 მეტრს უნდა შეადგენდეს. 

სპეციალიზებულ კლინიკებში (მაგ: ტუბერკულოზის საწინააღმდეგო დაწესებულება) და პაციენტთა დიდი ნაკადის შემთხვევაში, რეკომენდებულია გამოიყოს პერსონალი, რომლის პასუხისმგებლობა  აღნიშნული მოთხოვნის  შესრულების  ზედამხედველობა იქნება.

ზოგიერთმა დაწესებულებამ ამ რეკომენდაციებით  შეიძლება ისარგებლოს მთელი წლის განმავლობაში.

უსაფრთხოების ღონისძიებები წვეთოვანი ინფექციებისას როდესაც პაციენტს აქვს რესპირატორული ინფექციის სიმპტომები და აღენიშნება ცხელებაც, უსაფრთხოების სტანდარტული ზომების გარდა,  სამედიცინო  პერსონალისთვის რეკომენდებულია წვეთოვანი უსაფრთხოების ზომების დაცვა-  წვეთოვანი ინფექციის გამომწვევი აგენტის გამორიცხვამდე.

გამოყენებული ლიტერატურა:
1. 1.  Respiratory Hygiene/Cough Etiquette in Healthcare Settings, 2012 - www.cdc.gov
1. 
2. Respiratory Hygiene/Cough Etiquette | FAQs | Infection Control, 2018  - www.cdc.gov    
3. Respiratory and Cough Hygiene -  www.nes.scot.nhs.uk 
4. Cover Your Cough - Minnesota Department of Health  - www.health.state.mn.us

